
MAKTABGACHA YOSHDAGI BOLALARNING 
FAOLIYATLAR JARAYONIDA IJODIY 
QOBILIYATLARINI RIVOJLANTIRISH YO‘LLARI

ABDUHALIMOVA DURDONA ILHOMOVNA
Denov tadbirkorlik va pedagogika instituti 
‘‘Maktabgacha ta’lim’’ kafedrasi magistri 
E-mail: d.abduhalimova@dtpi.uz 
ORCID: 0009-0006-3608-384X

Annotatsiya. Ushbu maqolada bog‘cha tarbiyalanuvchilarining faoliyatlar jarayonida ijodiy qobiliyatlarini 
rivojlantirish maqsadida amalga oshiriladigan tadbirlar va ularning natijalari yoritilgan. 4–5 yoshli bolalar davri 
ularni tarbiyalash uchun eng qulay yosh bosqichi hisoblanadi. Bu davrda bolalar o‘z tasavvurlarini namoyon 
qilishga va yangi g‘oyalarga intilishga moyil bo‘ladilar. Ijodiy fikrlashni rivojlantirishda o‘yin, sanʼat, musiqa 
va tabiat bilan tanishish muhim ahamiyat kasb etadi. Bolalarning ijodiy qobiliyatlarini rivojlantirish faoliyat 
jarayonlarida, ya’ni maktabgacha ta’lim tashkilotlarining mashg‘ulotlarida markaziy o‘rin egallaydi. Bolalarga 
ijodiy qobiliyatni tushuntirish va ularni sanʼat markazidagi faoliyatga jalb qilish maqsadida “Ijodkor bola” nomli 
tanlov ishlab chiqilib, amalga oshirildi. Tanlov samaradorligini baholash uchun tadbir oldidan va undan keyin 
so‘rovnoma o‘tkazildi. Natijada ushbu tanlov bolalarning ijodiy qobiliyatlarini rivojlantirishda va o‘z salohiyatiga 
ishonchini mustahkamlashda ijobiy samara berdi.

Kalit so‘zlar:  bola tarbiyasi, ijodiy qobiliyat, faoliyat, tasavvur, mashg‘ulot, faoliyatlar markazi.

Abstract. This article examines the activities aimed at developing the creative abilities of preschool children 
during their daily learning processes and presents the outcomes of these efforts. The age of 4–5 years is 
regarded as the most favorable period for child upbringing. At this stage, children are naturally inclined to 
visualize their imaginations and strive for new ideas. Play, art, music, and interaction with nature play a 
crucial role in fostering creative thinking. The development of children’s creative abilities was implemented 
through organized sessions conducted in preschool educational institutions, where such activities hold a 
central role. In order to explain the concept of creativity to children and to stimulate their interest in art center 
activities, a competition titled “Creative Child” was developed and conducted. To assess the effectiveness 
of the competition, surveys were administered both before and after the event. As a result, the competition 
significantly enhanced the children’s creative abilities and boosted their confidence in their own talents.

Key words:  child upbringing, creative ability, activity, imagination, lesson, activity center.
Аннотация. В данной статье освещено содержание мероприятий, проводимых с целью развития 
творческих способностей воспитанников детского сада в процессе их деятельности, а также 
представлены результаты этих мероприятий. Возраст 4–5 лет считается наиболее благоприятным для 
воспитания детей. В этом возрасте дети склонны визуализировать свои представления и стремятся 
к новым идеям. Игры, искусство, музыка и знакомство с природой играют важную роль в развитии 
творческого мышления. Развитие творческих способностей детей осуществлялось в процессе 
организованных занятий в дошкольных образовательных учреждениях, где такие виды деятельности 
занимают центральное место. Для объяснения детям понятия творчества и повышения их интереса 
к деятельности в арт-центре был разработан и реализован конкурс под названием «Творческий 
ребёнок». Для оценки эффективности конкурса были проведены опросы до и после мероприятия. В 
результате данный конкурс способствовал развитию творческих способностей у детей и укреплению 
их уверенности в собственных талантах.

Ключевые слова: воспитание ребёнка, творческие способности, деятельность, воображение, 
занятие, центр активности.

KIRISH
Ma’lumki, bola tarbiyasi — bu bola tug‘ilgandan boshlab u voyaga yetguniga qadar ongli ravishda 

amalga oshiriladigan tarbiyaviy jarayon bo‘lib, unda bolaning aqliy, axloqiy, jismoniy, estetik va ijtimoiy 
jihatdan sog‘lom va barkamol shaxs sifatida shakllanishi ko‘zda tutiladi. Ijodiy qobiliyatlar muhim, shuning 
uchun ularni erta bolalikdan shakllantirish lozim. Bola tarbiyasida ota-onaning o‘rni juda muhim. Ota-ona 
bola uchun birinchi ustoz va tarbiyachidir. Ularning harakati, nutqi, munosabati bola xarakteriga kuchli 
ta’sir ko‘rsatadi. Shuning uchun ota-onalar o‘z harakatlariga e’tiborli bo‘lishlari zarur.

Ko‘pincha ota-onalar bolaning aql-zakovati, mantiqiyligi va xotirasini rivojlantirishga ustunlik berib, ijod-
korlik haqida unutadilar. Bu katta xato. Ijodiy va mantiqiy fikrlash bir-biriga qarama-qarshi emas, aksincha, 
bir-birini to‘ldiradi. Bunday bilimlar bolaga murakkab ta’sir ko‘rsatadi. Ular kuzatish, tasavvur, fikrlash, 
xotira va hissiy intellektni rivojlantirishga hissa qo‘shadi. Agar siz ijodkorlikni qo‘llasangiz, bog‘chada 
o‘qish jarayoni ancha samarali bo‘ladi. Shu sababli ijodiy rivojlanish intellektual va jismoniy rivojlanishdan 
kam emas [14, 2].

Bolaning tarbiyasini ota-ona bilan hamkorlikda maktabgacha ta’lim tashkilotining mutaxassislari o‘zla-
rining berayotgan bilimlari davomida rivojlantirib boradilar. Bolalarda estetik tarbiyani shakllantirishda 
ularning ijodiy qobiliyatlarini rivojlantirish muhim o‘rin egallaydi. Ijodiy qobiliyat — bu bolaning mavjud 
bilimlarga asoslanib yangilik yaratish, turli vaziyatlarda noodatiy yechimlar topish qobiliyatidir.

MAVZUGA OID ADABIYOTLAR SHARHI
Rossiyalik psixolog L. S. Vygotskiy fikricha, ijod bolaning hayotiy tajribasiga asoslangan yangi obra-

zlarni yaratish jarayonidir [4, 7–97]. A. N. Leontev esa ijodkorlikni shaxsning rivojlanishida muhim omil 
sifatida ko‘radi. Leontev ta’kidlashicha, bola nafaqat tashqi topshiriqlarni bajarishga, balki ichki ehtiyo-
jlarini — o‘zini ifoda etish, o‘z qobiliyatlarini sinab ko‘rish kabi istaklarini ham ijodkorlik orqali amalga 
oshiradi. Bu jarayon shaxsiy qoniqish va o‘ziga ishonch hissini oshiradi. Demak, A. N. Leontev ijodkorlikni 
bola shaxsining rivojlanishida bevosita ishtirok etuvchi kuch sifatida ko‘radi. U orqali bola nafaqat yangi 
narsalarni yaratadi, balki o‘z “men”ini anglaydi, mustaqil fikr yurita boshlaydi va shaxs sifatida kamol 
topadi [6, 13–20].

Piaget nazariyasiga ko‘ra, 2–7 yoshdagi bolalar “preoperatsional” bosqichda bo‘ladi va ayni shu 
davrda ular ramziy fikrlashni o‘rganadilar. Bu esa ularning ijodiy faoliyatga tayyorligini bildiradi. Bu yoshda 
bolalar ko‘pincha o‘yinda o‘z fantaziyalarini namoyon etadilar [2, 7].

Maktabgacha yoshdagi bolalarning ijodiy qobiliyatlarini rivojlantirishda o‘yin, san’at va tabiat bilan 
tanishish samarali usullar hisoblanadi. Shulardan biri bo‘lgan o‘yinga alohida e’tibor qaratish muhim deb 
hisoblaymiz.

Bolalar uchun o‘yin — ijodiy rivojlanishda eng samarali vosita. O‘yinlar orqali bolalar yangi tasvirlarni 
yaratadilar, insonlarni va voqealarni o‘rganadilar hamda o‘z fikrlarini erkin ifodalaydilar. Erkin o‘yin, rol 
o‘ynash kabi faoliyatlar bolalar uchun ijodiy muhit va obrazlarni yaratadi.

Bolalarda san’atga bo‘lgan qiziqish — san’at bilan shug‘ullanish bolalarning ijodiy rivojlanishini 
rag‘batlantiradi. Amerikalik psixolog Howard Gardner o‘zining “Ko‘p intellekt nazariyasi”da shunday deydi: 
“Har bir bolada san’atga bo‘lgan moyillik mavjud. Musiqiy, makoniy, badiiy-intuitiv qobiliyatlar orqali bola 
o‘z dunyosini ifoda etadi” [1, 105].

Bu nazariyaga ko‘ra, har bir bola o‘z qobiliyatiga qarab san’atga turlicha munosabat bildiradi. Rasm 
chizish, musiqiy ohanglar eshitish, ranglar bilan ishlash — bularning barchasi bolaning emotsional va aqliy 
rivojlanishida asosiy omillardandir.

Farzandlarimizning ijodiy ishlarini tanqid qilish lozim emas. Fransuz ko‘cha rassomi Tierri Guetta 
shunday deydi: “San’atni tanqid qilib bo‘lmaydi, chunki har bir xato — yangi ijoddir” [9, 6]. Agar siz bolalar 
ijodidan natija va yutuqlarni talab qilsangiz, umuman ijodkorlikka bo‘lgan ishtiyoqni so‘ndirishingiz mumkin. 
Shu sababli ijodkorlik ilhomlantirishi va qo‘llab-quvvatlashi kerak, bosim va asabiylikka yo‘l qo‘yilmasligi 
zarur.

Ijtimoiy muhit va pedagogik yondashuvlarga ko‘ra, bir qancha olimlar bolalar hayotida san’atning 
o‘rniga oid fikrlarini bildirganlar.

Rossiyalik mashhur psixolog Lev Semyonovich Vygotskiy san’atning bolalar hayotidagi o‘rnini quy-
idagicha ifodalaydi: “San’at — bolaning hayotiy tajribasini boyituvchi, tasavvurni kengaytiruvchi asosiy 
omildir” [8, 9].

Amerikalik tadqiqotchi Ellen Winner ham shunga o‘xshash fikr bildiradi: 
“San’atga bo‘lgan qiziqish bola ijtimoiy tajribasining ajralmas qismiga aylanadi, bu esa uning shaxsiy rivo-
jlanishini jadallashtiradi” [5, 55].

Shuningdek, Jean Piaget nazariyasiga ko‘ra, bola konkret operatsion bosqichda aynan amaliy 
faoliyat orqali bilimlarni chuqur o‘zlashtiradi. San’at bunday faoliyatlar qatoriga kiradi va bolaning abstrakt 
fikrlashini rivojlantirishda vosita bo‘lib xizmat qiladi [7, 63].

TADQIQOT METODOLOGIYASI
Biz tomonidan taklif qilingan “Ijodkor bola” nomli qiziqarli tanlov o‘rta guruhda o‘tkazilishi belgilandi. 

Guruhdan 15 nafar bola tanlab olindi. Tanlov o‘tkaziladigan xona oldindan tayyorlab qo‘yildi. Bolalar foy-
dalanishi uchun kerakli barcha jihozlar stollar ustiga joylashtirildi, ya’ni rangli qalamlar, bo‘yoqlar, qora 
qalamlar, qog‘ozlar, o‘chirg‘ichlar va boshqalar tayyor holga keltirildi.

Tanlov boshlanishi bilan bolalar o‘z joylariga o‘tirdilar va o‘zlari yoqtirgan rasmlarni chizishni bosh-
ladilar. Har bir bola o‘z xohishiga ko‘ra rasm chizar ekan, ularning kayfiyati juda yuqori bo‘ldi. Bir bola 
kapalak, boshqasi gul, yana biri esa tabiat manzarasi kabi rasmlar chizdi. So‘ngra ular rasm chizishni 
davom ettirib, ranglar bilan bo‘yash ishlarini amalga oshirdilar.

Shuni alohida ta’kidlash lozimki, bolalar ushbu tanlovni deyarli hech qanday qiyinchiliklarsiz yakun-
ladilar. Biroq, ba’zi bolalarda jismoniy charchoq holatlari kuzatildi. Shunga qaramay, g‘alabaga bo‘lgan 
intilish, ishonch va faol ishtirok ularga kuch bag‘ishlab turdi. Natijalar shuni ko‘rsatdiki, barcha bolalar faol 
ishtirok etdilar.

Bunda tanlov tartib-qoidalari va belgilangan vaqt hisobga olinar ekan, 3 nafar bola boshqa ishtirok-
chilarga nisbatan kamroq vaqt sarflagan holda eng chiroyli rasmlarni chizganliklari sababli g‘olib deb 
topildi. Mashg‘ulot yakunida bolalarni rag‘batlantirish maqsadida “Ijodkor bolajon” nishoni bilan taqdirlash 
marosimi o‘tkazildi.

Shuningdek, tanlov boshlanishidan oldin tarbiyalanuvchilarning ijodiy bilim darajalari savol-javob 
shaklida aniqlab olindi.

TAHLIL VA NATIJALAR
O‘tkazilgan mashg‘ulotning qanchalik samarali bo‘lganini aniqlash maqsadida, tanlovdan so‘ng bola-

jonlar bilan savol-javob shaklidagi interaktiv o‘yinlar tashkil etildi. Ushbu o‘yinlar orqali ularning ijodiy bilim 
va ko‘nikmalari yana bir bor baholandi. Natijalar quyidagi jadvalda keltirilgan.

1-jadval
19-MTTda o‘tkazilgan savol javoblar natijalari

T/r Savollar

Mashg‘ulotdan oldin Mashg‘ulotdan keyin

Jami 
ishtirokchilar

Tog‘ri javob 
berganlar

Jami 
ishtirokchilar

Tog‘ri javob 
berganlar

1 Rasm  deb nimaga aytiladi? 15 10 15 12

2 Ranglarni to‘g‘ri tanlay olasizmi? 15 6 15 10

3 Ayiqcha rasmini bo‘yash uchun 
qaysi rangdan foydalanasiz? 15 7 15 13

4 Kamalak rasmini bo‘yash uchun 
nechi xil rangdan foydalanish kerak 
?

15 9 15 12

5 Bog‘changizda barcha sharoit bormi 
rasm chizish uchun? 15 10 15 11

6 Rasm chizgandan so‘ng 
buyumlarizni tartibga solasizmi? 15 11 15 14

7 Qaysi ranglardan ko‘p foydalanasiz? 15 7 15 12

O‘rtacha natija 8(55%) 12 (80%)

Yuqoridagi jadval asosidagi natijalardan ko‘rinib turibdiki, tanlovdan oldin berilgan savollarga 15 nafar 
boladan o‘rtacha 8 nafari yetarlicha aniq javob bera olgan, xolos. Tanlov o‘tkazilgach, aynan o‘sha savollar 
bolalarga yana bir bor berildi. Natijalar shuni ko‘rsatdiki, bolajonlarning javoblari o‘rtacha 25 foizga yaxshi-
landi. Bu esa o‘tkazilgan tanlovning samaradorligi va ta’sirchanligini amaliy jihatdan tasdiqlaydi.

Bolalarning ijodiy qobiliyatini oshirish maqsadida o‘tkazilgan tanlovimiz bolalarning san’at markazidagi 
faoliyatlarini katta qiziqish bilan davom ettirishiga muhim turtki bo‘ldi. Bolalarda doimo san’atga muhabbat 
uyg‘otishni o‘rgatish juda muhim. O‘rta guruhlarda ijodiy bilimlarni o‘zlashtirish jarayonida faqatgina indi-
vidual o‘rganish emas, balki guruhda o‘zaro muloqot qilish va tajriba almashish ham muhim ahamiyat kasb 
etadi. Ushbu jarayonni interaktiv metodlar, guruhli ishlar, muhokamalar hamda ijodiy qobiliyatni oshirishga 
qaratilgan amaliy mashg‘ulotlar bilan boyitish ijodiy ongni shakllantirishda yuqori samaradorlik beradi.

Bolalarda ijodiy qobiliyatni rivojlantirish uchun ertaklar va kitoblar ham katta ahamiyat kasb etadi. 
Ertaklar bolalar tasavvurini rivojlantiradi. Ular orqali bolalar yangi g‘oyalarni kashf etadilar, yangi dunyoqa-
rashlar shakllanadi. Ertaklar va hikoyalar bolalar ongida obrazlar va hissiyotni ifoda etishga imkon beradi. 
Shu bilan birga, bolalar yaxshilik va yomonlikni ajratishni, muammolarni hal qilishni o‘rganadilar.

Kitob o‘qish bolalarda tasavvur, obrazli fikrlash, til boyligi va emotsional dunyoqarashni kengaytiradi. 
Ayniqsa, ertaklar — o‘ylab topilgan voqealar, afsona va qahramonlar orqali bola dunyoni fantaziya yor-
damida anglaydi. E. A. Flerina fikriga ko‘ra: “Ertaklar bolaning tasavvurini uyg‘otadi, ularni real hayotdagi 
muammolarga o‘zgacha, ijodiy yondashishga o‘rgatadi” [10, 272].

Kitoblar va ertaklarni o‘qish bolalarda bir nechta rivojlanish bosqichlariga olib keladi. Bulardan:

Tinglash va muhokama qilish — bolalar ertaklarni tinglab, keyin qahramonlar xatti-harakatlari 
haqida o‘z fikrlarini bildiradilar; bu esa tanqidiy fikrlash va ijodiy yondashuvni kuchaytiradi.

Erkin bayon qilish — bolaning ertakni qayta so‘zlashi yoki o‘zgartirib aytishi, o‘z ertagini to‘qib aytishi 
ijodiy fikrni shakllantirishning samarali vositasidir.

Rolli o‘yinlar — ertak asosida o‘tkaziladigan dramatizatsiya yoki sahnalashtirish bolalarda obrazli 
tafakkur va san’atga mehr uyg‘otadi.

Bu borada tadqiqotchilar ham o‘z fikrlarini bildirganlar. R. Muxamedrakhimova shunday deydi: “Mak-
tabgacha ta’lim muassasalarida kitob va ertaklar yordamida ijodiy qobiliyatni shakllantirish — tarbiyaviy va 
intellektual rivojlanishning asosi hisoblanadi” [3, 4].

Shunga ko‘ra bir nechta amaliy tavsiyalarni berish mumkin:
Har kuni bolalar bilan qisqa ertak o‘qish va muhokama qilish.
Ertakdagi qahramonlarga boshqa tugallanish variantlarini taklif qilish.
Bolalarning o‘z ertagini to‘qishiga imkon berish.
Rasm chizish, qo‘g‘irchoq teatri, dramatik o‘yinlar orqali ertaklarni jonlantirish.
Maktabgacha ta’lim tashkilotlarida mashg‘ulotlarning o‘tilishi ham muhim ahamiyat kasb etadi. Turli 

faoliyat turlarini birlashtirgan integratsiyalashgan mashg‘ulotlar bolada har tomonlama fikrlash va ijodiy 
yondashuvni shakllantiradi. Masalan, “Bahor keldi” mavzusida rasm, she’r, qo‘shiq va tabiat kuzatuvlarini 
birlashtirish mumkin.

Zamonaviy texnologiya vositalaridan — multimedia vositalari, interaktiv o‘yinlar, ijodiy dasturlar orqali 
bolalarning dizayn, hikoya tuzish, raqamli san’at sohalaridagi ijodkorligini rivojlantirish mumkin. Shu bilan 
birga, raqamli vositalardan ortiqcha foydalanish bolaning real hayotdagi tajribasini cheklamasligi kerak.

O‘zbekiston Respublikasi Vazirlar Mahkamasining 802-sonli Qarorida maktabgacha ta’lim tashkilot-
larida mashg‘ulotlar dasturi aniq belgilab qo‘yilgan [11, 4-bob]. Mazkur maqolada ushbu holatni kiritishni 
muhim deb bildik.

Maktabgacha ta’lim uchun namunaviy o‘quv dasturi
JADVALI

T/r Faoliyatlarning nomi
O‘quv yili davomida Qayta tiklash davrida
hafta 
davomida oy davomida o‘quv yili 

davomida
hafta 
davomida oy davomida

Qayta 
tiklash 
davrida

1. Atrofingizdagi dunyo 
bilan tanishish

1 4 36 1 4 12Tajribalar - amaliy 
tajriba

2. Tabiat bilan tanishish 1 4 36 1 4 12
3. Nutqni rivojlantirish 2 8 72 1 4 12
4. Badiiy adabiyot 1 4 36 viktorinalar 1 3
5. Boshlang‘ich 

matematika 1 4 36 mantiqiy 
o‘yinlar 1 3

mantiqiy fikrlash
6. Chizma 2 8 72 1 4 12
7. Ilova 1 burilish 2 36 1 4 128. Qurilish inshootlari 2
9. Loydan yasalgan 

plastilin 1 4 36 1 4 12
10. Jismoniy ta’lim-tarbiya 2 (bittasi toza 

havoda) 8 72 sport o‘yinlari 1 3
11. Musiqa 2 8 72 dam olish 1 3
Jami: 14 56 504 6 28 84

Ushbu jadval faqat maktabgacha yoshdagi 4–5 yoshli bolalar uchun tuzilgan. Boshqa yoshdagi bolalar 
uchun esa alohida mashg‘ulot jadvallari mavjud.

 
XULOSA VA TAKLIFLAR

Maktabgacha yoshdagi bolalarning ijodiy qobiliyatlarini rivojlantirish ularning shaxsiy kamoloti va 
kelgusidagi ta’lim jarayonidagi muvaffaqiyatlari uchun muhim poydevor hisoblanadi. Tadqiqotlar shuni 
ko‘rsatadiki, aynan 3–7 yosh oralig‘i bolalarda ijodiy tafakkur, obrazli fikrlash, fantaziya va mustaqil qaror 
qabul qilish ko‘nikmalari shakllanadigan eng sermahsul bosqichdir. Ushbu jarayonda o‘yin, tasviriy san’at, 
musiqiy mashg‘ulotlar, dramalashtirish kabi faoliyat turlari muhim ahamiyatga ega bo‘lib, pedagogik yon-
dashuvlar va metodikalar bolalarning erkin fikrlashiga, mustaqil izlanishiga va o‘zini ifoda etishiga imkon 
yaratadi.

Shu bois, tarbiyachilar va ota-onalar bolalarning qiziqishlariga asoslangan faoliyatlarni tashkil 
etish, ularni rag‘batlantirish va qo‘llab-quvvatlash orqali ijodiy rivojlanishiga kuchli turtki berishlari lozim. 
Zamonaviy metodlardan foydalanish, individual yondashuv va ijobiy ruhdagi muhit yaratish maktabgacha 
yoshdagi bolalarning ijodiy salohiyatini to‘laqonli ro‘yobga chiqarishga xizmat qiladi. Natijada, bolalarda 
mustaqil fikrlovchi, tashabbuskor va ijodiy shaxs sifatida shakllanishi uchun zamin yaratiladi.

Yurtimizda esa ushbu yondashuvni amaliyotga tatbiq etish borasida muhim qadam sifatida Denov 
shahridagi 19-sonli maktabgacha ta’lim muassasasida o‘tkazilgan “Ijodkor bola” nomli tanlov misol bo‘la 
oladi. Ushbu tanlov davomida bolajonlar ranglarni to‘g‘ri ajratish, ularni tegishli rasmga moslab bo‘yash 
zarurligini amaliy tarzda o‘rganishdi. Shuningdek, ranglarni noto‘g‘ri rasmga moslab bo‘yash bolaga psixik 
salbiy ta’sir ko‘rsatishi, inson tasavvuriga noto‘g‘ri ma’lumotlarning singishiga sabab bo‘lishi mumkinligi 
haqida muhim bilimlarga ega bo‘lishdi.

Mashg‘ulot orqali erishilgan ijobiy natijalar shuni anglatadiki, yosh avlod ongi va qalbida ijodiy savodx-
onlik hamda ijodiy madaniyatni shakllantirishda tanlovlar asosidagi o‘yinlardan foydalanish juda samarali 
vosita hisoblanadi. Shu bois, bunday metodlarni barcha maktabgacha ta’lim muassasalarida keng joriy 
etish, bolalarning ijodiy ongini shakllantirish va ularni barqaror kelajak uchun mas’uliyatli fuqarolar sifa-
tida tarbiyalashda muhim ahamiyat kasb etadi. Mazkur metodni amaliyotga keng joriy etish dolzarb va 
maqsadga muvofiq deb hisoblaymiz.

